“Кыргыз Республикасынын мамлекеттик символдору жөнүндө” Кыргыз Республикасынын Мыйзамына өзгөртүүлөрдү киргизүү жөнүндө Кыргыз Республикасынын Мыйзамынын долбооруна 
МААЛЫМКАТ-НЕГИЗДЕМЕ 

1. Долбоордун максаты жана милдеттери
“Кыргыз Республикасынын мамлекеттик символдору жөнүндө” Кыргыз Республикасынын Мыйзамына өзгөртүүлөрдү киргизүү жөнүндө Кыргыз Республикасынын Мыйзамынын долбоорун демилгелөөнүн максаты болуп, Кыргыз Республикасынын мамлекеттик символдоруна жарандардын урматтоо менен мамилесин калыптандыруу жана мыйзамда белгиленген тартипте туура колдонуу болуп саналат.  

2. Сыпаттоо бөлүгү

КР Министрлер Кабинетинин 2021-жылдын 10-декабрындагы N 300 токтомуна ылайык бекитилген Кыргыз Республикасынын Экономика жана коммерция министрлигине караштуу Монополияга каршы жөнгө салуу кызматы (мындан ары -Кызмат) жөнүндө жобого” ылайык,  Кызмат Кыргыз Республикасынын Мамлекеттик символдорунун техникалык спецификасынын талаптарынын сакталышына гана  көзөмөлдүк жүргүзөт.  
“Кыргыз Республикасынын мамлекеттик символдору жөнүндө” Кыргыз Республикасынын Мыйзамынын 2-беренесине ылайык,  Кыргыз Республикасынын жарандары, ошондой эле Кыргыз Республикасынын аймагында жүргөн адамдар Кыргыз Республикасынын Мамлекеттик символдорун урматтоого милдеттүү.
Кыргыз Республикасынын Мамлекеттик туусун, Кыргыз Республикасынын Мамлекеттик гербин жана Кыргыз Республикасынын Мамлекеттик гимнин маскаралагандык үчүн күнөөлүү адамдар Кыргыз Республикасынын мыйзамдарына ылайык жоопкерчилик тартышат.
Кыргыз Республикасынын Мамлекеттик символдоруна терең сый көрсөтүү - Кыргыз Республикасынын ар бир жаранынын патриоттук парзы” деп көрсөтүлгөн. 
Бирок, Мыйзамдын бул ченемдери дайыма эле сакталбайт.  Соңку мезгилде мамлекеттик символдордун (туу жана герб) сүрөттөрү кийим-кечелерге, айрыкча ич кийимдерге жана байпактарга түшүрүлгөн учурлары бар. Бул мамлекеттик символдордун баркын төмөндөтөт. Ар кандай кийим-кечелерге же кийимдердин бөлүктөрүнө мамлекеттик символдордун сүрөттөрүн түшүрүү жарандардын урматоо мамилесин көрсөтпөйт. 
Ошондой эле, мамлекеттик символдор жеке адамдардын жана уюмдардын визиткаларына, социалдык тармактардагы жеке аккаунттарына, коммерциялык сайттарга коюлуп жатат.
Белгилеп коюучу нерсе, мамлекеттик символдор мамлекеттин эгемендүүлүгүнүн эң маанилүү атрибуттарынан болуп саналат, ушуга байланыштуу мамлекеттик символдорду колдонууга мыйзамдык негизде чектөө киргизүү зарылдыгы келип чыгууда. 
Ошол себептен Кыргыз Республикасынын Министрлер Кабинети мамлекеттик символдордун сүрөтүн кайсы жерлерге түшүрүүгө болбой турганынын тизмегин иштеп чыгып, бекитүүгө тийиш.
[bookmark: _GoBack]Жогорудагылардын негизинде “Кыргыз Республикасынын мамлекеттик символдору жөнүндө” Кыргыз Республикасынын Мыйзамынын 9-1-беренесинин 1-бөлүгүн төмөнкү мазмундагы төртүнчү жана бешинчи  абзацтар менен толуктоо сунушталууда:
“Кыргыз Республикасынын Мамлекеттик символдорунун сүрөтүн түшүрүүгө тыюу салынган тизмектеги продукцияларга (товарларга) ".
“Тизмек, Кыргыз Республикасынын Министрлер Кабинети тарабынан аныкталат”. 
3. Мүмкүн болгон социалдык, экономикалык, укуктук, укук коргоочулук, гендердик, экологиялык, коррупциялык кесепеттердин болжолдору 
Кыргыз Республикасынын ушул Мыйзамынын кабыл алынышы терс социалдык, экономикалык, укуктук, укук коргоочулук, гендердик, экологиялык, коррупциялык кесепеттерге алып келбейт. 

4. Коомдук талкуунун жыйынтыктары тууралуу маалымат 
«Кыргыз Республикасынын ченемдик укуктук актылары жөнүндө» Кыргыз Республикасынын Мыйзамынын 22-беренесине ылайык Кыргыз Республикасынын Мыйзамынын ушул долбоору Кыргыз Республикасынын Жогорку Кеңешинин расмий сайтында жайгаштырылган.  

5. Долбоордун мыйзамдарга шайкештигин талдоо
Сунушталган Мыйзам долбоору иштеп жаткан мыйзамдардын ченемдерине, ошондой эле белгиленген тартипте күчүнө кирген, Кыргыз Республикасы катышуучусу болуп саналган эл аралык  келишимдерге каршы келбейт. 

6. Финансылоонун зарылдыгы тууралуу маалымат
Кыргыз Республикасынын Мыйзамынын ушул долбоорунун кабыл алынышы республикалык бюджеттен кошумча финансылык чыгымдарга алып келбейт.  

7. Жөнгө салуучу таасирдин талдоосу жөнүндө маалымат
Сунушталган Мыйзам долбоору жөнгө салуучу таасирдин талдоосун жүргүзүүнү талап кылбайт, анткени ишкердик ишти жөнгө салууга багытталган эмес, ал тигил же бул даражада ишкерлердин жеке же зайым каражаттарын пайдаланууларынын болгон тартибин, ишкердик иш үчүн тобокелдиктин деңгээлин, ишкерлердин мүлктүк жоопкерчилигин, ошондой эле алардын пайда алуу мүмкүнчүлүгүнө жана анын өлчөмдөрүнө таасир этүүчү шарттарды  аныктайт/өзгөртөт.


